Катя ЛОЖКИНА
«Чайка» но «Цапля»

23-тӥ апреле 17 часэ Ижкарын Йӧскалык библиотекалэн шаертодонъя ёзэтаз ортчоз «Удмурт шаер» клублэн пумиськонэз, вераськон луоз Удмуртиысь литератураын выль тулкымъёс сярысь.

Удмуртиысь туала литература пӧртэм кылъёсын вераське: удмурт, ӟуч, бигер. Соос пӧлын ӧжыт ӧвӧл пӧртэм конкурсъёсын вормылэм адямиос: Глеб Павлоид (Павел Зорин), Валерий Шергин, Лариса Орехова, Степан Ломаев, Марат Багаутдинов, Алексей Арзамазов, Анна Бубнова, Людмила Чернова, Наталья Михайлова...

Егитъёслэн творчествозы сярысь мылкыдъёссэс шараялозы литературовед Виктор Шибанов, журнал-газет поттӥсьёс Пётр Захаров, Наталья Варламова, Николай Малышев, Зинаида Рябинина. Вераськонэз нуоз Андрей Клементьев.

Пумиськонлы сӥземын библиотекалэн адӟытонэз но. Огез люкетэз республикаысьтымы литобъединениосын тодматоз. Соос пӧлын «Брезентовая цапля», «Удмурт ПЕН-клуб». Мукетыз сӥземын егитъёслэн книгаоссылы, печатлам ужъёссылы. Куинетӥяз люкамын - «Чайка», «Прикосновение», егит литературоведъёслэн но критикъёслэн монографиоссы, статьяоссы, рецензиоссы.
